
BUISÉAD AE  
DON TODHCHAÍ
Forbairt agus comhtháthú réigiúnach

CUR CHUIGE ATÁ NÍOS OIRIÚNAÍ  
DO RIACHTANAIS NA RÉIGIÚN
Na bearta a dhéanfar mar chuid den Bheartas Comhtháthaithe nua beidh siad níos oiriúnaí do riachtanais réigiúnacha 
agus áitiúla. Díreofar acmhainní ar na háiteanna is mó a bhfuil gá le hacmhainní, agus tacófar le straitéisí forbraíochta atá 
á stiúradh ar an leibhéal áitiúil. Is é an aidhm atá ag Beartas Comhtháthaithe 2021-2027 an Eoraip a thabhairt níos 
gaire do na saoránaigh.

ACMHAINNÍ A DHÍRIÚ AR NA HÁITEANNA  
IS MÓ A BHFUIL GÁ LEO
An Beartas Comhtháthaithe nua, tá athchóiriú déanta air agus tá breis béime ann ar thorthaí a ghnóthú, agus 

díreofar a acmhainní ar réigiúin a chaithfidh teacht suas le réigiúin eile an Aontais, chun cóineasú agus cothrom na 
Féinne do chách a chinntiú.

Tríd is tríd, is ar olltáirgeacht intíre per capita atá modh nua leithdháilte na gcistí bunaithe fós. ‘Foirmle Bheirlín’, a ghlac 
an Chomhairle Eorpach in 1999, is bunús leis an modh sin.

Anois, tá an Coimisiún ag moladh an modh sin a leasú. 
Is é an leasú atá á mholadh breis acmhainní a dhíriú 
ar na Ballstáit ar lú a staid forbartha agus níos mó 
tacaíochta airgeadais a thabhairt do na réigiúin 
trasdula, is é sin na réigiúin a bhfuil aistriú tionsclaíoch 
ag tarlú iontu.

Tá critéir nua ann, freisin, do gach catagóir réigiúin 
d’fhonn an fhíorstaid shocheacnamaíoch a chur 
san áireamh – dífhostaíocht i measc an aosa óige, 
leibhéil ísle oideachais, an t-athrú aeráide agus 
glacadh agus lánpháirtiú imirceach. Ar deireadh, tá 
‘eangach shábháilte’ molta ag an gCoimisiún chun 
nach dtiocfaidh athrú róthobann ar leithdháilte na 
mBallstát.

Maidir leis an gCiste Comhtháthaithe, níl aon athrú 
tagtha ar an modh: Ballstáit ar lú ná 90% de mheán 
an Aontais a n-ollioncam náisiúnta per capita, 
tairbheoidh siad den Chiste Comhtháthaithe.

75%-100% (réigiúin trasdula)

>= 100 % (réigiún níos forbartha)
* is cuid de réigiún NUTS2 Ghuadalúip é Saint-Martin, ceann de na réigiúin is forimeallaí

BEARTAS COMHTHÁTHAITHE DO GACH RÉIGIÚN
Leis an mBeartas Comhtháthaithe leanfar de bheith ag infheistiú i ngach réigiún chun cuidiú leis na 
réigiúin sin i nDeisceart agus in Oirthear na hEorpa ina bhfuil an ráta fáis agus an leibhéal ioncaim íseal, chun 
cuidiú leo teacht suas leis na réigiúin eile, agus chun dul i ngleic le limistéir bhochtaineachta sna Ballstáit is 

saibhre. Na críocha sin ina bhfuil aistriú tionsclaíoch ag tarlú, is cuma cá háit san Eoraip a bhfuil siad, leanfaidh an tAontas 
de bheith ag cuidiú leo.

Ina theannta sin, méadófar na rátaí cómhaoiniúcháin réigiúnacha sa chaoi is go mbeidh siad ar an leibhéal ar 
a raibh siad roimh an ngéarchéim. Dá thoradh sin feabhsófar braistint na húinéireachta agus spreagfar caiteachas ar 
nithe fiúntacha. Ní fhéadfaidh ranníocaíocht an Aontais a bheith os cionn 40%-70%.

© An tAontas Eorpach, 2018
Údaraítear athúsáid ach an fhoinse a admháil.
Déantar beartas atáirgthe dhoiciméid an Choimisiúin Eorpaigh a rialú le Cinneadh 2011/833/AE (IO L 330, 14.12.2011, lch. 39).
Chun grianghraif nó ábhar eile nach bhfuil faoi chóipcheart an Aontais a úsáid nó a atáirgeadh, ní mór cead a fháil go díreach ó shealbhóirí 
an chóipchirt. Pr

TACAÍOCHT A THABHAIRT DO STRAITÉISÍ FORBARTHA 
ATÁ Á STIÚRADH AR AN LEIBHÉAL ÁITIÚIL
Tá creat an Bheartais Chomhtháthaithe don tréimhse 2021-2027 níos gníomhaí anois ar an leibhéal áitiúil ná 

riamh óir tacaíonn sé le straitéisí fáis áitiúla a bheith á gceapadh ag údaráis uirbeacha, údaráis áitiúla nó údaráis 
chríochacha eile, údaráis is ceart a chur i bhfeighil ar roghnú na dtionscadal dá dtabharfar maoiniú ón Aontas.

Tacaíonn an creat nua le cur i bhfeidhm leanúnach an chur chuige ‘forbairt áitiúil faoi stiúir an phobail’ freisin, is é sin straitéisí 
forbartha áitiúla a bheith á gceapadh ag grúpaí gníomhaíochta, agus ról sna straitéisí sin ag na húdaráis áitiúla, 
ag an tsochaí shibhialta agus ag na comhpháirtithe gnó.

FÓCAS NÍOR GÉIRE AR AN BHFORBAIRT UIRBEACH 
INBHUANAITHE
Is foinse fáis agus nuálaíochta iad na cathracha, ach más ea féin, tá dúshláin phráinneacha rompu is gá a shárú, 

cuir i gcás truailliú an aeir, an dífhostaíocht, an t-eisiamh sóisialta.

Beidh 6% de Chiste Forbraíochta Réigiúnaí na hEorpa in áirithe d’infheistíochtaí san fhorbairt uirbeach 
inbhuanaithe. Ina cheann sin, le creat 2021-2027 cruthaíodh an Tionscnamh Uirbeach Eorpach, uirlis nua le haghaidh 
comhair agus malartuithe, nuálaíochta agus méadú acmhainne idir cathracha i ngach ceann de na tosaíochtaí téamacha atá 
sa Chlár Oibre Uirbeach don Aontas Eorpach (e.g. lánpháirtiú imirceach, tithíocht, cáilíocht an aeir, bochtaineacht uirbeach, 
aistriú fuinnimh).

INTERREG: DEIREADH A CHUR LE BACAINNÍ TRASTEORANN 
AGUS TACAÍOCHT A THABHAIRT DO THIONSCADAIL 
NUÁLAÍOCHTA IDIR-RÉIGIÚNACHA

Éascófar an comhar idir-réigiúnach agus trasteorann leis an bhféidearthacht nua atá ag na réigiúin cuid dá leithdháileadh féin 
a úsáid chun tionscadail a mhaoiniú áit ar bith eile san Eoraip i gcomhpháirt le réigiúin eile.

San am céanna, cuideoidh cláir Interreg leis na Ballstáit agus leis na réigiúin comhoibriú le chéile ó thír go chéile chun dul i ngleic le 
dúshláin is coiteann dóibh ar fad agus beidh €9.5 billiún le fáil ó Chiste Forbraíochta Réigiúnaí na hEorpa chuige sin.

Tá ionstraim nua molta ag an gCoimisiún, is é sin an Sásra Trasteorann Eorpach, chun cuidiú na bacainní trasteorann 
atá fós ann a shárú, trí chaoi a thabhairt do na Ballstáit, ar bhonn roghnach, rialacha Ballstáit amháin a chur i bhfeidhm 
i mBallstát comharsanach le haghaidh tionscadal ar leith nó go ceann tréimhse theoranta. D’fhéadfadh sé go dtiocfadh 
ann dá bharr sin do níos mó bonneagar trasteorann agus saoráidí cúraim shláinte.
Ina theannta sin, cruthófar Infheistíochtaí Nuálaíochta Idir-réigiúnacha de bharr rialacha nua an Bheartais Comhtháthaithe. 
Réigiúin ag a bhfuil acmhainní ‘speisialtóireachta cliste’ den saghas céanna acu, tabharfar tacaíocht dóibh chun oibriú le 
chéile. Is é an aidhm atá ann méadú a dhéanamh ar thionscadail chinnte idir-réigiúnacha a bhféadfaidh slabhraí 
luachanna Eorpacha teacht díobh i réimsí tosaíochta amhail olltiomsú sonraí, an bithgheilleagar, éifeachtúlacht acmhainní 
agus an tsoghluaisteacht idirnasctha.

LEANFAR DE BHEITH AG TABHAIRT TACAÍOCHT SPEISIALTA DO 
RÉIGIÚIN IS FORIMEALLAÍ AN AONTAIS
I gcomhréir leis an straitéis nua do na réigiúin is forimeallaí, tabharfar do na réigiúin sin na dóigheanna is 

gá chun forbairt a dhéanamh ar a gcuid acmhainní, e.g. fás gorm, na spáseolaíochtaí, agus foinsí fuinnimh in-athnuaite. 
Tabharfar maoiniú breise AE dóibh mar aon le tacaíocht speisialta ó na cláir nua Interreg chun gur fusa dóibh lánpháirtiú sna 
réigiúin ina bhfuil siad suite agus chun géarú ar an gcomhar a bhíonn ar bun eatarthu féin agus le tíortha comharsanacha.


